
 Dövlət Tərcümə Mərkəzi erməni vandalları-
nın 1915-ci ildə Türkiyənin Van şəhərində dinc 
əhaliyə qarşı törətdiyi soyqırımın canlı şahi-
di olmuş dahi rus yazıçısı Lev Tolstoyun qızı 
– yazıçı-publisist Aleksandra Tolstayanın xa-
tirəsini əks etdirən “Lev Tolstoyun qızı ermə-
ni vəhşilikləri haqqında” adlı sənədli material 
hazırlayıb.
Mərkəzdən Lent.az -a verilən məlumata görə, 
ingilis, rus, türk, fars, ərəb, gürcü, fransız, Uk-
rayna, ispan və alman dillərinə tərcümə edilən 
materialın dünyanın müvafiq mətbuat orqan-
larına göndərilməsi, beynəlxalq internet mə-

kanında və sosial şəbəkələrdə yerləşdirilməsi 
nəzərdə tutulur.
Dahi rus yazıçısı Lev Tolstoyun kiçik qızı Alek-
sandra Tolstaya (1884–1979) məşhur Yasnaya 
Polyana muzeyinin və Tolstoy Fondunun ya-
radıcısı olmaqla bərabər, bədii və publisistik 
əsərlər müəllifi kimi də tanınır.
1915-ci ildə Aleksandra Tolstaya Rusiya impe-
riyasının təmsilçisi qismində Qırmızı Xaç Cə-
miyyətinin xətti ilə Türkiyənin Van şəhərinə 
göndərilir və orada erməni yaraqlılarının türk-
lərə qarşı törətdikləri vəhşiliklərin canlı şahidi 
olur, gördüklərini gündəliyində qeyd edir.

“...Yerlə yeksan olmuş Van şəhəri... Bizim gə-
lişimizə qədər bu şəhərdə ermənilərlə türklər 
arasında dəhşətli döyüşlər baş vermişdi.
Türklər ermənilər tərəfindən zəbt edilən 
dağüstü qalanı mühasirəyə almışdılar. Er-
mənilər qalanın müdafiəsi üçün vəhşi kimi 
vuruşurdular. Qadınlar gecələri gündüzlərə 
qataraq mərmilər düzəldir, türklərə atırdılar. 
Onlar bu vəziyyətə çox tab gətirə bilməzdilər, 
ərzaqları bitmişdi, silah-sursat, barıt ehtiyatı 
tükənmək üzrəydi. Əgər bizim kazaklar vax-
tında onların köməyinə yetişməsəydi, şübhə-
siz, ermənilər təslim olacaqdı. Hər iki tərəf-
dən xeyli sayda insan tələfatı ilə nəticələnən 
qanlı döyüşlər oldu. Ölənlərin meyitlərini 
gölə atırdılar...
Türk əsgərləri şəhəri tərk edəndə, təxminən 
1000 nəfər Vandan çıxa bilmədikləri səbəb-
dən əsir götürüldü...”

* * *
“...Ermənilər şəhərin türklər yaşayan ərazi-
sinə od vurdular, gil tikililər çətin alışdığın-
dan onları ayrı-ayrı yandırdılar...”

* * *
“...Məni burada görəcəyim işlərlə bağlı təli-
matlandırmışdılar...

İki böyük məktəb binası. Tamamilə bomboş 
qalmış iri otaqlarda nə çarpayı, nə stul var. 
Döşəmədə üstləri əsgi-üsgüylə örtülmüş çirkli, 
cansız bədənlər. Türklərdir... kişilər, qadınlar, 

qocalar, cavanlar, uşaqlar...
Körpələrin iniltisi, hönkürtü səsləri, sayıqlama-
lar... Bəzilərinin sifətində şübhəli ləkələr var.
Bu nədir? Cüzam?..
Çirkli, çəlimsiz əllər bizə tərəf uzanır... Qadın-
lar ağlaya-ağlaya: “Xanım, xanım!” – deyə yal-
vara-yalvara bizdən imdad diləyirlər...
Gözüm, bir küncə qısılmış, qolları, sanki ölmüş 
kimi qəribə şəkildə yanlarına düşən bir qadına 
sataşdı. Onun lap astadan gələn iniltisi güclə 
eşidilirdi...
Mənim sual dolu baxışlarıma cavabında mister 
Yarrou vəziyyəti izah etdi:
– Onun qollarını dartıb kökündən çıxarıblar.
– Bunu kim edib? Nə səbəbə?
– Ermənilərlə qarşıdurmalar zamanı...
– Ermənilər edib? Niyə axı onlar sadə bir qadı-
na belə işgəncə veriblər? – heyrətlə soruşdum. 
– Amma qəzetlərdə oxumuşdum ki, burada 
vəhşiliklər törədən, erməniləri kəsib-doğrayan 
türklərdir. Heç nə anlaya bilmirəm...
– Qırğın hər iki tərəfdən olub. Təbii ki, hərbi 
qarşıdurmada başqa cür ola da bilməz. Türk-
lərlə ermənilər arasında düşmənçilik əsrlər 
boyu davam edir.
Amma burada – Vanda biz ermənilərin, insan-
lıq adına ləkə olan vəhşiliklərinin şahidi olduq. 
Ermənilər qadınların döşlərini kəsir, qollarını, 
əllərini dartıb çıxarır, ayaqlarını sındırırlar... Bu 
qeyri-insani vəhşilikləri, günahsız qurbanları 
mən öz gözlərimlə görmüşəm...”

Oktyabrın 8-də Azərbaycanda yaşayan Aşkenazi 
yəhudiləri Azərbaycan ordusunun Qarabağ mü-
haribəsində qələbəsi üçün dua etməyə yığışmış-
dılar. Düşünürəm ki, Azərbaycanın bütün yəhudi 
icması – dağ yəhudiləri və Gürcüstan yəhudiləri 
bu duaçılara qoşulmalıdırlar. Azərbaycan aşkena-
zilərinin rəhbəri, rabbi Şneor Segal deyib ki, biz 
ana vətənimiz Azərbaycanı sevirik. Biz ölkəmizin 
qələbəsi və torpaqlarının təcavüzkar işğalından 
azad olunması üçün dua edirik.
Bakı yəhudiləri necə yaşayır? Niyə onlar öz şəhəri-
ni belə isti hisslərlə xatırlayırlar? Çünki yəhudilər 
burada heç vaxt təqib görməyiblər.
Siz Bakıda yəhudi memorial və abidələrini görə 
bilərsiniz. Bura dahi fizik Lev Landau, Sovet atom 
proqramının rəhbəri, üç dəfə Sosialist Əməyi Qəh-
rəmanı, general Boris Vannikov və digər tanınmış 
alimlərə ucaldılmış abidələr aiddir. Burada həm də 
Azərbaycanın milli qəhrəmanı, 1992-ci ildə Qara-
bağ müharibəsində qəhrəmancasına həlak olmuş 
tank komandiri Albert Aqarunovun da heykəli var. 
Albertin yaşadığı və oxuduğu məktəb də indi onun 
adını daşıyır. Aqarunovun dəfni zamanı onun ailə-
sinin istəyi ilə mərasimdə həm molla, həm də rabbi 
dua edirdilər. Mən Bakıda yəhudilərə aid yaddaşın 
yalnız az bir hissəsinin adını çəkdim. Bu siyahı əs-
lində çox uzundur.
Bu, hamıya bəlli faktır ki, Azərbaycanda antisemi-
tizm mövcud deyil. Biz uşaqlıqdan bir-birimizin 
dininə və ənənələrinə qarşılıqlı hörmət şəraitində 
böyümüşük.
Qeyd etmək vacibdir ki, Azərbaycan İsrailin loyal 
strateji tərəfdaşıdır. Biz Azərbaycandan İsrailin in-
kişafı üçün həyati vacib olan enerji ehtiyatları alırıq. 
Biz müxtəlif istiqamətlərdə əməkdaşlıq münasibət-
ləri qurmuşuq və buna görə Azərbaycana çox min-
nətdarıq. Mossad buna görə İsrail düşmənlərinə 
qarşı effektiv mübarizə əməliyyatları keçirə bilir.
Gəlin 30 il əvvəlin Bakısına geri dönək. O zaman 
Azərbaycan Yazıçılar Birliyində erməni dilində ya-
zan ədiblər üçün xüsusi şöbə mövcud idi. Dövlətin 
dəstəyi ilə erməni dilində nəşr olunan qəzet çıxırdı. 
Ali məktəblərdə erməni dilində tədris verən kafed-
ralar, erməni məktəbləri var idi. 1989-cu ilin Sovet 
statistikasına görə,  Azərbaycanda 390 min erməni 
yaşayırdı. İnsanlar özlərini təhlükəsizlikdə hiss et-
mədikləri yerlərdə yaşamırlar. Bakıda yaşayan er-
mənilər bu şəhəri tərk etmək və azərbaycanlılara 
qarşı vuruşmaq istəmirdilər.
Münaqişənin alovlandırılması, nifrət, qan və izti-
rablar Azərbaycana onun xaricindən gətirilmişdi. 
Perestroyka illərində “Dənizdən dənizə böyük Er-

mənistan” ideyasının daşıyıcıları, böyük dövlətin 
zəifliyindən və dağılmasından istifadə edib, öz 
planlarını işə saldılar.
Ermənistanda yaşayan yüz minlərlə azərbaycanlı 
öz evlərindən qovuldular. Onların çoxu ayağı ya-
lın, qollarında uşaqları, dağlı-dərəli yollarla Azər-
baycana qaçdılar. Dağlıq Qarabağda yaşayan er-
mənilər də burada nəsillərlə yaşamış azərbaycanlı 
qonşularını evlərindən çıxardılar ki, bura bizim 
qədim torpaqlardır və ermənilərdən başqa burada 
heç kim yaşamamalıdır. Bununla da Ermənistanın 
Azərbaycana qarşı təcavüzü, müharibə və işğal 
başladı.
Moskva bu vəziyyətdə nə edəcəyini bilmirdi və 
bəlkə də heç alovlanmaqda olan münaqişənin sön-
dürülməsi onu maraqlandırmırdı da. “Qara Yan-
var” günlərində Qarabağdakı münaqişəni yatırt-
maq üçün sovet tankları Bakıya daxil oldu... 
Bəs Ermənistanda yəhudilərə qarşı münasibət ne-
cədir?
Nyu-Yorkda çıxan həftəlik “The Jewish Voice” 
qəzetinin müxbiri Fern Sidman özünün “Erməni 
antisemitizmi yenə öz iyrənc başını qaldırır” adlı 
məqaləsində yazır ki, “Pew Research Center”in 

apardığı sorğulara əsasən, qapalı, tamamilə mo-
noetnik Ermənistan 18 Mərkəzi və Şərqi Avropa 
ölkələri arasında yəhudilərə qarşı  ən dözümsüz 
ölkədir. Ermənistandan olan sorğu iştirakçılarının 
32%-i bildirib ki, onlar hətta yəhudiləri öz həm-
vətənliləri kimi belə qəbul etməyəcəklər. Bu rəqəm-
lər heyrətləndiricidir, amma təəccüblü deyil.
Antisemitizm və anti-defomasiya liqasının indek-
sinə görə, Ermənistan keçmiş sovet ölkələri içəri-
sində yəhudilərə qarşı olan ölkə kimi liderdir. Bu 
cür fikirdə olan insanlar bu ölkənin əhalisinin 58%-
ni təşkil edir.
Sidman yazır ki, Ermənistanda bu cür meyillərə 
rəsmilərin tipik reaksiyası bunu inkar etməkdir. Er-
mənistanın paytaxtı Yerevanda Xolokost memorialı 
2004 və 2005-ci illərdə dəfələrlə vandalizm hədə-
finə çevrilib, amma polisin buna rəsmi münasibəti 
o olub ki, bu abidə öz-özünə yararsız hala düşüb və 
heç bir rəsmi şəxs bu halları pisləməyib.
Bunu da qeyd etmək vacibdir ki, Ermənistanın ən 
yaxın müttəfiqi yəhudi dövlətini açıq şəkildə məhv 
etməklə təhdid edən və dünyada terrorizmin bö-
yük sponsoru olan İrandır.
Bundan başqa, amerikalı rabbi İsrael Baruk “The 

Times of Israel” saytında yazır ki, ABŞ-da fəaliyyət 
göstərən erməni tələbə təşkilatları bu ölkə universi-
tetlərində İsrailə qarşı geniş və koordinasiya olun-
muş boykot kampaniyası təşkil ediblər. Onlar İsra-
illə hər cür əməkdaşlığı rədd edirlər.
“Xüsusən də ABŞ-da bu halların geniş kütlələrə 
məlum olmaması şəraitində yəhudilərə qarşı 
yönəlmiş belə qəddar önyarğılar və dərin antisemit 
davranışlar Ermənistanda uzunmüddətli prosses-
lərin nəticəsidir. Çoxu bilmir ki, Hitlerin “Yəhudi 
məsələsinin birdəfəlik həlli” layihəsində erməni 
antisemitizminin ciddi rolu olub. Bu xüsusda faşist 
alman qüvvələrinin tərəfinə keçmiş 20 min ermə-
ni millətçisinin o dönəmdə yəhudi və digər “ikinci 
sort” insanların həbs edilməsində alman ordusuna 
yardım etmələrini qeyd etmək lazımdır”, - deyə Ba-
ruk davam edir.
Njdenin Yerevanda heykəli
Bu faşist yandaşlarının o zamankı liderləri general 
Dro və general Njde idi. Onların hər ikisi bu gün 
Ermənistanda milli qəhrəmanlar kimi qəbul olu-
nurlar.
Bundan başqa, 1930-cu illərdə Hayrenik kimi ermə-
ni-amerikan mətbuatı Hitleri açıq şəkildə dəstək-
ləyən propaqanda ilə məşğul idilər. Onlar yəhu-
diləri “zəhərli ünsürlər” adlandırır, Xolokostu isə 
edilməsi vacib olan “cərrahi əməliyyat” kimi əsas-
landırırdılar.
Bu gün Yerevanın mərkəzində ermənilərin milli 
qəhrəman hesab etdikləri Njdenin heykəli dayanır. 
“Rəqəmlər yalan danışmır. Erməni antisemitizmi 
ciddi problemdir və bu məsələ inkar edilməməli və 
ona haqq qazandırılmamalıdır”, - deyə Sidman ye-
kunlaşdırır.
Bəs biz bu gün İsrail tərəfindən nə görürük?
Bir tərəfdə bizə qarşı heç zaman ciddi antisemitizm 
meyilləri görmədiyimiz, İsraili həyati vacib enerji 
ehtiyatları ilə təmin edən, bölgədə İsrailə düşmən-
ləri ilə mübarizədə dəstək olan və öz ərazi bütövlü-
yünü təmin etmək və işğalçı qüvvələri ərazisindən 
çıxarmaq üçün vuruşan Azərbaycan.
O biri tərəfdə isə İranla sıx strateji müttəfiqlik 
əlaqələri quran, millətçi kollaborasionistləri milli 
qəhrəman elan etmiş, Avropada ən yüksək antise-
mitizm meyillərinə sahib, qonşu dövlətin ərazisini 
işğal etmiş və dinc insanları bombalamaqla geniş-
miqyaslı münaqişə yaratmaq istəyən Ermənistan.
Bu, bir cəbhənin iki tərəfidir.

Roman Qureviç
“The Jerusalem Post”

